
Jon Rejado Gasteiz

Atzerako kontua hasi da. Hilabe-

te gutxi barru Gasteizko, Araba-

ko Lautadako eta Errioxako eus-

kaldunek euskarazko tokiko tele-

bista ikusteko aukera izango

dute: Hamaika Gasteiz telebista.

Itzalaldi analogikoarekin batera

helduko da egitasmoa, eta Ar-

tium Arte Garaikideko Euskal

Zentro-Museoan egin zen atzo

egitasmo horren aurkezpena, He-

dabideak etorkizunean, biharko

komunikabideak eta Internet jar-

dunaldien azken egunean. 

EKT Euskarazko Komunikazio

Taldeak Arabako Foru Aldundia-

ren babesarekin antolatutako jar-

dunaldi horien azken egunean

aurkeztu zituen Hamaika Tele-

bistak Arabarako dituen egitas-

moak, Gasteizkoa ez baita izango

Arabako bakarra. Laudion ere

urte eta erdiko epean telebista bat

abiarazteko helburua dute. Aia-

rako harana hartuko du telebista

horrek. 

Gasteizko egitasmoak lehenta-

suna du orain, Iñaki Uria Hamai-

ka taldeko zuzendariak esan zue-

nez. «Gasteiz euskalduntzeko

prozesua aurrera doa, eta Hamai-

ka Gasteiz telebistak prozesu ho-

rretan parte hartu nahi du tresna

moduan». Gainera, euskara ez

ezik, tokikotasuna eta parte-har-

tzaile izaera dira Hamaika Tele-

bistaren nortasun zeinu nagu-

siak, Uriaren esanetan. Euskal-

dunen eta euskal herritarren

artean komunikatzeko tresnak

behar direla nabarmendu zuen .

«Gure hedabideak behar ditugu,

ulertzen gaituztenak, gertukoak,

zer garen eta nolakoak garen era-

kusten dituztenak, komunikatze-

ko helburua dutenak». 

Ordezkapen zabala
Uriarekin batera, Hamaika Bilbo

Telebistako ordezkari batzuk ere

izan ziren atzo aurkezpenean,

baita Arabako esparru guztieta-

ko ordezkariak ere. Hainbat heda-

bidetako kazetariak eta ordezka-

riak ere bildu ziren, Julio Iturri

Diario de Noticias de Alava egun-

kariko zuzendaria eta Joanmari

Larrarte EKTko kontseilari or-

dezkaria. 

Arabako Foru Aldundiko Toki

Administrazio eta Lurralde Ore-

ka foru diputatu Alfredo de Mi-

guel, Herrilan eta Garraio foru di-

putatu Luis Zarrabeitia eta Eus-

kara, Kultura eta Kirol foru

diputatu Lorena Lopez de Lacalle

ere izan ziren aurkezpenean. Al-

derdi abertzale guztien ordezka-

riak ere izan ziren, EAko Iñaki

Gil, EAJko Roman Berriozabal,

Aralarreko Mikel Basabe legebil-

tzarkidea eta Arabako Biltzar Na-

gusietako EAE-ANVko Aitor Be-

zares, besteak beste.

Kulturarekin eta euskararekin

lotutako hamaika lagun ere bildu

ziren Artiumen. Arabako Ikasto-

len Elkarteko Joseba Aginagalde,

Kunka antzerki taldeko Eloy Bea-

to eta Josean de Miguel, Krea kul-

tur guneko zuzendari Araceli de

la Horra eta Xabideko Frederic

Alzola bertan izan ziren, besteak

beste. Euskalduntzearen alorre-

ko zein beste esparru batzuetako

eragileen ordezkariak ere izan zi-

ren.

Hamaika Gasteiz

telebista ikusi ahal

izateko atzerako

kontua hasi da 

Arabarako euskarazko
telebista egitasmoak
aurkeztu dira EKTk
antolatu jardunaldien
azken egunean

Hamaika Gasteiz telebistako aurkezpena, atzo, Artiumen. RAUL BOGAJO / ARGAZKI PRESS

